
PEKELILING PENTADBIRAN BIL. 20/2007 
 

PENUBUHAN BAHAGIAN PENGURUSAN PSIKOLOGI UNIVERSITI 
TEKNIKAL MALAYSIA MELAKA 

 
 

Pekeliling ini bertujuan untuk memaklumkan kepada staf bahawa Universiti 

melalui Majlis Eksekutif Bilangan 5 / 2007 yang bersidang pada 29 Mei 2007 

telah bersetuju untuk meluluskan penubuhan Bahagian Pengurusan Psikologi, 

Universiti Teknikal Malaysia Melaka. 

 

LATAR BELAKANG 
 

2Penubuhan Bahagian Pengurusan Psikologi ini adalah selaras dengan 

 keperluan Universiti sebagai sebuah organisasi akademik yang 

semakin  berkembang dan membesar dan terdedah kepada keadaan 

kecelaruan dan  konflik.  Kaunseling ialah suatu proses perhubungan 

menolong yang  sistematik berasaskan prinsip psikologi oleh 

kaunselor profesional bagi  menghasilkan perubahan, 

perkembangan dan penyesuaian peribadi staf  yang baik dan 

menyeluruh secara sukarela sepanjang hayat berlandaskan  etika 

kaunseling.   

 

2.0 Perkhidmatan kaunseling adalah satu kaedah yang telah dikenal pasti 

 sebagai usaha yang berkesan bagi membantu staf menangani isu-isu 

 peribadi dan kerja.  Jabatan Perkhidmatan Awam (JPA) juga telah 

 mengeluarkan pekeliling berkaitan sebagai panduan bagi mewujudkan 

 perkhidmatan kaunseling di agensi awam seperti terkandung dalam 

 Pekeliling Perkhidmatan Bilangan 1 Tahun 1999.  Pengwujudan satu 

 institusi perkhidmatan kaunseling di Universiti ini adalah satu usaha  yang 

 selaras dengan garis panduan JPA ini. 

OBJEKTIF PENUBUHAN BAHAGIAN PENGURUSAN PSIKOLOGI 
 

4.0 Objektif utama penubuhan Bahagian Pengurusan Psikologi ini ialah: 

  

4.1 membantu menganalisa keadaan, sikap, pandangan dan kelakuan 

yang menghalang staf dari bekerja dengan berkesan; 

4.2 membantu staf untuk menyesuaikan diri dalam situasi bekerja 

melalui proses penyelesaian masalah; 

4.3 membolehkan staf menganalisa pandangan mereka dan mencari 

pelbagai cara dan tingkah laku yang mengganggu; 

4.4 membantu staf menyelesaikan isu-isu peribadi. 

 

5.0 Melalui mesyuarat yang sama juga, pihak pengurusan Universiti 
telah bersetuju agar Bahagian Pengurusan Psikologi ini ditubuhkan 
berkuat kuasa mulai 1 Jun 2007 dan akan diketuai oleh seorang Pengarah 
dan diletakkan di bawah Pejabat Canselori. 
 
Sekian, harap maklum. 
 

“KOMPETENSI TERAS KEGEMILANGAN” 
 

Saya yang menurut perintah, 

 
 
HASAN BIN SIRUN 
Pendaftar 
 
sk Naib Canselor 

 Timbalan Naib Canselor (Akademik dan Antarabangsa) 

 Timbalan Naib Canselor (Penyelidikan dan Inovasi) 

 Pegawai-pegawai Kanan  


